
E hume i ka malo, a e waiho i ka hilahila ma ka hale!
na Keoni Chang-Purdy

‘Akahi no au a hula no ka 
manawa mua i këia kau ma ka papa 
mele 312 a Vicky Holt-Takamine. I 
komo aku nei au no ka loaÿa ÿana o 
ka ÿike o nä küpuna, aia nö ka 
moÿolelo o nä küpuna i loko o ka 
hula läua ÿo ke mele. Maopopo i nä 
haumäna ma ka hoÿomaka ‘ana o ke 
kau, ÿo ka höÿikeÿike ko mäkou 
höÿike hope loa no ua papa nei a he 
lehulehu ana nö mäkou. Ua komo 
mai ka makaÿu i loko oÿu, akä ua 
nele au i ka moÿolelo Hawaiÿi ÿole 
no laila ua huli ke alo i ka paia. 

Ua hoÿomaÿamaÿa mäkou he 
ÿekolu mau hula, ÿo ia hoÿi ÿo "Aia i 
Molokaÿi Kuÿu ‘Iwa," "Käwika," a 

me "Kaläkaua He Inoa." ÿO ia mau 
mele nä mele a käkou e hula ai no 
ka höÿikeÿike ma ka hopena o ke 
kau. Ma Orvis mäkou i hula ai ma 
ka pö 29 ma ka mahina ÿo 
Nowemapa ka lä ma hope o ka Lä 
Küÿokoÿa. ÿOiai mäkou e 
hoÿomäkaukau ana, piÿi aÿela ka 
haÿalulu akä, iä mäkou nö a hume 
ka malo, kuÿu i ka makaÿu!  Iä 
mäkou e hula ana, ua kü ka haÿaheo 
i ka höÿike ÿana i ka lehulehu i ka 
moÿolelo o nä küpuna a me ka 
hoÿohanohano ÿana iä Kaläkaua. 

I ka hula ‘ana o nä käne i ke 
mele ‘o "ÿAia i Molokaÿi Kuÿu 
‘Iwa," piÿi ÿaÿela ka hauÿoli o nä 

wähine me he mea la, ÿike läkou iä 
NSYNC! Kainö e haÿalulu au, eia 
kä piÿi aÿe ka haÿaheo. ÿOliÿoli wale 
nö ia höÿikeÿike a ÿaÿole o kana mai 
ka hauÿoli i loko oÿu, ua haÿi ÿia ka 
moÿolelo a ua mahalo nö kuÿu mau 
mäkua i kä mäkou hula. Paipai aku 
au iä ÿoukou e komo i loko i ua 
papa nei. Nui ka leÿaleÿa o ka hula 
ÿana a me ka ÿölelo aku ÿölelo mai 
me nä hoa papa. Aÿo mai nö ho‘i ÿo 
‘Anakë Vicky i nä mea waiwai mai 
ka wä kahiko a këia au. E mai, hele 
mai e komo i loko o ka papa nei a 
waiho ka hilahila i ka hale. A haÿi 
‘ia ka moÿolelo o nä küpuna. 

Nä Pilikia o Moloka‘i
na ‘Kenji Rasmussen

E hele mai ana nä haole!! E hele mai ana nä 
haole!! Pëlä ‘i‘o nö, e ko‘u mau hoaaloha, he e‘e 
hou këia o ke kai kuäkea. I këia manawa aia ma 
Moloka‘i. Makemake läkou i ka ‘äina ‘o Lä‘au. He 
5.6 mile ia i ka huli komohana o Moloka‘i. Aia i 
Lä‘au ke kai ‘oi loa no ka lawai‘a ‘ana. Ua a‘o ‘ia 
aku nä loina Hawai‘i kahiko ma ia wahi. ‘O Lä‘au 
kahi pa‘a hope loa no nä Känaka Maoli o Hawai‘i 
nei. Akä, e kälai ‘ia ana nä ‘äina ho‘omöhala haole 

no nä hale miliona 
kälä e kü ana i ko 
käkou ‘äina kuläiwi.

A‘o maila au e pili 
ana i këia pilikia ma 
kekahi häläwai ma ka 
Pö‘akahi aku nei. 
‘Ölelo maila ‘o 

‘Anakala Walter Ritte a me Hanohano Na‘ehu ma ia 
häläwai i mea e hö‘ike ‘ia ai nä pilikia o Lä‘au. Ua 
ho‘omaka ‘o ‘Anakala Walter me ka wehewehe ‘ana 
i ka mea i kapa ‘ia he “Community Based Plan.” Ma 
ia palapala e ‘ae ‘ia ai ke kälepa ‘ana iä Lä‘au no ka 
loa‘a ‘ana mai he 26,000 ‘eka o nä ‘äina ‘ë a‘e o 
Hina. Na këia palapala ho‘i e hä‘awi lilo aku i nä 
‘äina kahakai momona loa a lilo nä mahi‘ai i hale 
noho. Wahi a ‘Anakala Walter, “‘A‘ole maika‘i këlä 
‘äina, këlä mau ‘eka he 26,000. ‘A‘ohe wai, a ua 
pa‘a ka ‘äina i ka nähelehele a me nä pöhaku. Inä ‘ae 
käkou i këia palapala, e kälepa käkou i ka ‘äina 
momona no ka ‘äina pänoanoa. ‘A‘ole maika‘i këia 
mana‘o ‘ana.” A laila, ua ‘ölelo mai ‘o ia no ka wai 
e pono ai këia papahana. Pono nä hale hou o Lä‘au 
he miliona kälani o ka wai i nä lä päkahi. No laila, e 
lawe ana läkou i ka wai mai ka luawai aniani o nä 
‘äina ho‘opulapula. ‘A‘ole maopopo nä pilikia o ka 
lawe ‘ana aku i këlä nui o ka wai. Mali‘a paha e 
pilikia koke ana ka wai mänalo i koe i ka lawe ‘ia 
‘ana o këia mau kälani wai he nui hewahewa.

‘A‘ole i pau..
(ho‘omau ‘ia i ka ‘ao‘ao 2)

Ke Kä‘ili ‘Ana i ke One       
Maoli 
na ‘Iwalani Inouye

‘Auhea ‘oukou e nä hoa heluhelu o Hawai‘i nei! 
Aia kekahi ala hou e kü‘ai aku ai i ka ‘äina o 
Hawai‘i. Ma mua, ma o ka ‘oihana kü‘ai ‘äina wale 
nö e kü‘ai ‘ia ai ka ‘äina. E ho‘olahalaha mua ‘ia ia 
‘äina a me ka hale a pülima ‘ia nä palapala he nui. I 
ia ala kahiko, nui nö ka hana e kü‘ai aku ai i ‘äina. 
Akä na‘e i këia au ‘oi aku ka ma‘alahi o ke ala hou. 
Hiki ke hana ‘ole ‘ia ua hana la. ‘A‘ole pono e 
pülima ‘ia ho‘okahi palapala. A ‘a‘ole pono e loa‘a 
kekahi mea kü‘ai ‘äina. ‘Oko‘a a ma‘alahi nö ka 
‘oihana kü‘ai ‘äina i këia manawa. Inä e kü‘ai aku 
ana ‘oukou i ka hale, e heluhelu nö i ka mea o lalo.

I këlä pule ho‘omaha aku nei, hele aku nei au i 
kahi kuapo e ‘ike ‘ia nä mea like ‘ole. ‘Oiai mäkou e 
holoholo ana i laila, ‘ike ‘ia kekahi mau ‘ömole 
Corona i piha i ke one a me ka lepo maoli mai ‘ehiku 
wahi. A ho‘ohe‘e ‘ia ka pïlali ‘ula‘ula ma luna pono 
o ia ‘ömole i pa‘a 
ke one i loko. 
Hoihoi këia mea 
no laila kama‘ilio 
aku au i këlä 
wahine e kü‘ai aku 
ana i ia ‘ömole 
one. Wahi äna, 
loa‘a ke one mai 
‘ehiku wahi i 
Maui, ‘o ia nö 
‘elua wahi ma 
H ä n a a m e 
Haleakalä, a me nä 
k a p a k a i ‘ o 
K a l e p o l e p o , 
Oneloa, a me 
Keone‘o‘io. 

‘A‘ole i pau.
(ho‘omau ‘ia i ka 

‘ao‘ao 3)

Nä Pilikia o Moloka‘i 
(ho‘omau ‘ia mai ka ‘ao‘ao 1)

E noho iho ana au a e ho‘olohe ana i këia pilikia, 
Kähähä! ‘O wai ke hiki ke kökua? Ma hea nä 
‘ahahui Hawai‘i ‘o OHA a me DHHL nona ke 
kuleana e mälama i nä Känaka Maoli? A laila, ua 
pane ‘ia ka‘u mau nïnau. Käko‘o ‘o OHA i ka 
palapala o ke “Community 
Based Plan” no ka mea, he 
‘i‘ini kona e loa‘a nä ‘eka he 
26,000 a pa‘a i ka lima o nä 
Hawai‘i. No ke aha? “No ka 
mea, ‘a‘ole hiki ke hilina‘i 
‘ia ka hanauna hou no ka 
paio mau ‘ana i ka hewa,” i ‘ï 
mai ai kekahi alaka‘i o OHA. 
Kupaianaha këlä ‘eä? No 
laila, ua lawe aku ka hanauna 
hou i kä läkou pane i mua o 
OHA, a hö‘ike ‘ia ka mana‘o 
kü‘ë ma mua o ia ke‘ena. Kau aku nö ho‘i läkou i 
ka ‘ukana i nä wa‘a a holo akula i Lä‘au. Ua kükulu 
‘ia ka hale no nä känaka, a aia nö ke kü nei i ia 
‘äina. He 400 ka nui o nä känaka i hele i ia häläwai 
kü‘ë. 

Akä, pehea ke ke‘ena o ka ‘äina ho‘opulapula 
Hawai‘i? ‘A‘ohe o läkou paipai, ‘a‘ole ho‘i he 
kü‘ë. He huli wale nö o ke kua. Auë!! Moloka‘i 
‘äina o ka ‘eha‘eha.

A laila, na kekahi koa o ka hanauna hou i ‘ölelo. 
Ho‘omaka maila ‘o Hanohano Na‘ehu. Hiki ke lohe 
‘ia ka huhü i kona leo. Wahi äna, “He kaua këia. ‘O 
këia mau makahiki he 30 e hiki mai ana, ‘o ia ka 
wä ko‘iko‘i loa 
no ka po‘e 
H a w a i ‘ i . " 
‘Ölelo maila ‘o 
ia i ka nuku 
‘ana mai o 
Kia‘äina Linda 
Lingle . Ua 
nuku ‘o ia i nä 
känaka a me 
ke ke‘ena o ka 
‘äina ho‘opulapula Hawai‘i (DHHL) no ke kü‘ë 
‘ana i ka palapala a me ke "Community-Based 
Plan." He wahine repubalika ‘o ia no laila, 
makemake ‘o ia e paipai i nä ‘oihana haole. 

‘O kekahi mea hoihoi o ka häläwai, ua kapa aku 
‘o Hanohano i ‘ehä inoa no nä hanauna like ‘ole o 
ko käkou lähui. Mea mai ‘o ia, “‘O ko käkou mau 

küpuna ka hanauna lu‘ulu‘u. ‘O ko käkou mau mäkua 
ka hanauna pühili. ‘O ko käkou hanauna ka hanauna 
ho‘iho‘i hou ä ke külana mua.” Hoihoi këlä! Pëlä paha 
käkou e ‘ike aku ai i ke kuleana a käkou e ‘auamo nei.

Noho ihola au ma ia häläwai me ka puoho a me ka 
huhü. E hakakä ana nä känaka o Moloka‘i i nä ‘oihana 
nui o ke kälä mai nä ‘äina ‘ë. ‘A‘ohe nänä o ke aupuni o 
Hawai‘i iä läkou. He kaua nö këia. Makemake nä haole 

mana i ka ‘äina. ‘A‘ohe o läkou nänä 
i nä känaka i noho i laila ma mua.

Akä hiki iä käkou ke nänä i nä 
mea maika‘i. Me ke kükulu ‘ana i 
këlä mau hale miliona kälä, e hele 
mai ana nä mea nupaikini, e la‘a he 
Wal-Mart, Macy’s, Starbucks, he 
Pizza Hut paha. He makepono paha 
këlä! Pehea käkou e minamina ai i 
ka möhai ‘ana i ke kai lawai‘a 
maika‘i ke loa‘a ka Wal-Mart? Hiki 
nö ho‘i iä käkou ke a‘o mai e pili 
ana i ko käkou mau küpuna mai nä 

puke, iä käkou e inu ana i ka Iced Mocha a e noho ana 
ma Starbucks. Näu nö ia e loiloi mai. Inä ‘a‘ole ‘oukou 
e ‘ae i ko Wal-Mart a ‘ae na‘e i ko nä kai lawai‘a, a 
laila, pono käkou e kökua i nä känaka o Moloka‘i. 
‘A‘ole i ka iwi ‘opihi o ka ‘äina ‘ë.

E kïpaipai i ka ‘ölelo 
makuahine!
na Näleiku‘upuamae‘ole Siu

Ma ka lä iwakälua o ‘Okakopa, ua hele mäua ‘o 
Donovan i Ho‘okani Mänoa ma Mänoa Gardens. Ma ia 
pö, ua ho‘okani ‘o Ledward Ka‘apana i ke kïkä a ua 
hïmeni ‘o ia. Ua ho‘okani ‘o ia i nä mele Hawai‘i. 
Makemake au e ho‘olohe i ia ‘ano mele no ka mea, 
hali‘a aloha wau i ku‘u wä kamali‘i a i ka‘u hula ‘ana. 
Akä na‘e, ‘a‘ole au kama‘äina i nä mele a pau. Pëlä ‘i‘o 
nö, ua makemake nui au i ia pö a ua le‘ale‘a loa ia. 

‘A‘ole mäua i hele i Ho‘okani Mänoa ma mua a ua 
pü‘iwa wau i nä känaka he nui, ka heluna o ka mea ‘ai 
manuahi, a me ka heluna o nä makana i laila. Hü ka 
manawale‘a! Ua ‘ike au i ka‘u mau kumu a me ko‘u 
mau hoa aloha mai ke kula ki‘eki‘e a me ke kula nui. A 
ua ‘ike nö ho‘i mäua iä Leo, Creson, a me Ku‘ulani mai 
ka papa ‘ölelo Hawai‘i. 

(ho‘omau ‘ia i ka ‘ao‘ao 3)

Aloha Kalikimaka
(ho‘omau ‘ia mai ka ‘ao‘ao 
6)

‘ia ka hua ‘ölelo haole, ‘o ia ho‘i 
‘o "merry," i like a like ke kani o 
"Merry Christmas" me ko ka 
Hawai‘i, eia na‘e, pehea ka mana 
o këia ‘ölelo ‘o "Mele 
Kalikimaka" ke mälama ‘ole ‘ia 
ka mana‘o like, ‘o ia ho‘i ‘o 
"Merry Christmas?"

He mea nui ka ho‘olaha ‘ana aku i ia ‘ölelo "Aloha Kalikimaka" i nä 
känaka o Hawai‘i nei i ‘ike ‘ia nä hua ‘ölelo Hawai‘i küpono no ka ‘ano‘ai o 
ka lä Kalikimaka i ho‘ohana ‘ia e ko käkou po‘e küpuna. E mana‘o ana paha 
kekahi, ‘a‘ole he mea nui ke ola hou ‘ana o ia ‘ölelo no ka lä Kalikimaka, no 
ka mea, ‘a‘ole ko‘iko‘i ka mälama küpono ‘ana i ka ‘ölelo Hawai‘i me ka 
mana‘o Hawai‘i nö ho‘i. Pehea käkou e ho‘opuka ai i ka ‘ölelo Hawai‘i me 
ka ‘ole o ka mana‘o Hawai‘i? Pono iä käkou ke ho‘omaopopo, he mana ko 
nä hua‘ölelo e ho‘opuka ‘ia aku. Mea mai nä küpuna, "Aia ke ola i ka waha, 
aia ka make i ka waha." E akahele käkou i nä hua ‘ölelo e ho‘ohana ai o pau 
paha auane‘i ka mana o ia aloha Kalikimaka. He mea nui ka mälama ‘ana i 
kä nä küpuna i ‘ölelo ai, no laila, ko‘iko‘i ia hana o ka mälama ‘ana i ua 
welina Kalikimaka.

Hiki iä käkou ke kökua i ka mälama hou ‘ana i ia ‘ano‘ai Kalikimaka ma 
o ke käpae ‘ana i ka ‘ölelo "Mele Kalikimaka" a me ka ho‘opuka hou ‘ana i 
ka ‘ölelo "Aloha Kalikimaka!" Ke lohe ‘ia ua ‘ano‘ai Kalikimaka a nä 
küpuna, e pü‘iwa ana paha kekahi i ka lohe ‘ana. A laila, hiki ke wehewehe 
‘ia ka mana‘o o ia ‘ölelo iä läkou. Pëlä auane‘i e ho‘i hou mai ai ka pono o 
ia ‘ano‘ai Kalikimaka nei. Inä maopopo i ia kanaka ka ‘ano‘ai küpono e 
ho‘opuka ai no ka lä Kalikimaka, ‘a‘ohe ona kumu e ho‘opuka mai ai i ka 
‘ölelo "Mele Kalikimaka." Mea mai ko käkou po‘e küpuna, "He ‘ike ‘ana ia 
i ka pono."  Ke ‘ike ‘ia ka hana küpono e hana aku ai a ho‘opili ‘ia ia hana 
like, pëlä  nö käkou e ‘ike ai, ua ho‘okö ‘ia ka ‘ölelo a ko käkou po‘e 
küpuna. ALOHA KALIKIMAKA KÄKOU!!!!!!!

No ke öla‘i
(ho‘omau ‘ia mai ka ‘ao‘ao 3)

‘O kekahi mea e ho‘omaopopo ai, ‘a‘ole hiki ke mahu‘i ‘ia kahi 
öla‘i o ka honua, he mea ia i hiki ‘ole ai ke alo a‘e. Eia na‘e, poina 
këlä  kanaka këia kanaka i këia kü‘ikena, ke lohe ‘ia kahi nühou 
weliweli. Eia kekahi, i ka lohe ‘ana aku o ho‘okahi kanaka i ia nühou 
like, ‘a‘ole paha ‘o ia e hilina‘i aku ana i ka mea näna e ho‘opunipuni 
mai, akä ke pi‘i a nui ka huina o nä känaka e hilina‘i ana i kahi nühou 
weliweli, ‘oi aku paha ka ma‘alahi o ka hilina‘i wale ‘ana aku iä ha‘i. 
‘A‘ole ‘o ka nui o nä känaka e hilina‘i ana i kekahi nühou ka mea e 
koho ai ‘oe he ‘oia‘i‘o, ‘a‘ole paha. Pehea lä ka no‘ono‘o ‘ana o ua 
po‘e puniwale nei? Inä e lele ana kekahi mai ka uapo iho, ‘a‘ole ‘oe e 
hahai ana i käna hana pupule, ‘eä?

He mea ko laila e a‘o mai ai. Pono iä käkou ke no‘ono‘o pono, ke 
kupu mai kekahi pilikia. ‘A‘ole e ho‘olohe wale aku i kä ha‘i e ha‘i 
mai ana. He mea ‘ino ka ho‘opunipuni ‘ana i nä mea weliweli o piliwi 
‘ole ‘ia, ke kupu maoli kekahi pöpilikia. E loa‘a ana auane‘i he 
pö‘ino.

Ke Ki‘i ‘Oni‘oni 
Hou ma Ward
na ‘Iwalani Inouye

I n ä 
makemake 
‘oukou e 
‘ i k e i 
k e k a h i 
m a u 
penekuina 
e kani a 
hulahula , 
aia kekahi 
k i ‘ i 
‘ o n i ‘ o n i 
‘ a k a ‘ a k a 
no ‘oukou. 
Ma ka hale 
ki‘i ‘oni‘oni ‘o Ward e hö‘ike ‘ia nei 
‘o Happy Feet. Pili këia ki‘i ‘oni‘oni i 
kekahi hui penekuina. A ‘o ka hïmeni 
‘ana nö ka mea ma‘a mau i këia hui. 
Akä na‘e i ka manawa o nä pëpë 
penekuina i kiko hua ai, hänau ‘ia nö 
kekahi pëpë ‘oko‘a loa. ‘A‘ole hiki iä 
ia ke kani me ka leo nani, hiki wale 
nö iä ia ke hulahula me ka wikiwiki 
loa o kona mau wäwae. No laila, ma 
muli o kona alo ‘oko‘a, lilo ia pëpë 
penekuina i kauä no ia hui. A ‘oiai he 
mea kaumaha këia, aia kekahi mau 
mähele o këia ki‘i ‘oni‘oni i ‘aka‘aka 
ai au. 

Iä mäkou i nänä aku ai iä Happy 
Feet, ‘a‘ole kü ko ko‘u hoa ‘aka‘aka 
mai ka ho‘omaka ‘ana a ka hopena. 
‘Aka‘aka ko nä penekuina helehelena, 
ko läkou kani ‘ana, ka hulahula ‘ana, 
a me nä penekuina mai ka hui ‘ë a‘e i 
kapa ‘ia ‘o The Amigos. Kohu kanaka 
ko läkou alo a me ka hana. 

Maika‘i ‘o Happy Feet. No laila 
e like me ka‘u ‘ölelo ‘ana no ke ki‘i 
‘oni‘oni i ka helu i hala iho nei, e hele 
i Ward a e kü‘ai i kä ‘oukou mau 
kikiki. E luana ana ‘oukou iä Happy 
Feet. A mai poina i kä ‘oukou mau 
keiki. E luana ana nö ho‘i läkou.

Ka Heiau ‘o Käne ‘Äkï
na Kenji Rasmussen

I ka nänä no a ‘ike. ‘A‘ohe pau ‘ike i ka hälau 
ho‘okahi. ‘O ka ho‘omana‘o ‘ana i këia mau ‘ölelo 
no‘eau ke kumu i hele 
ai au i ka heiau ‘o 
Käne ‘Äkï. Makemake 
au e a‘o mai e pili ana 
i ka ‘äina kapu o 
Mäkaha. No laila, ua 
kalaiwa au mai ‘Ewa 
aku i Mäkaha. Ma 
hope o ke kalaiwa ‘ana 
i ke ala nui kïke‘eke‘e 
o ke awäwa o Mäkaha, ua hö‘ea au i kekahi ala nui 
pa‘a. Ho‘okü akula au i ko‘u ka‘a ma kekahi hale 
kia‘i e kama‘ilio ai me ke kanaka o laila. Ma hope o 
ka ‘ae ‘ana mai o ke kia‘i e komo i këlä ‘äina pono‘ï, 

ua hele au i ka heiau.
Kükulu ‘ia ka heiau 

‘o Käne ‘Äkï i ka 
makahiki 1700 no ke 
akua ‘o Lono. ‘O Lono 
ke akua nona ke 
kuleana ‘o ka ho‘oulu 
‘ana i ka ‘äina a me ka 
lähui. Komo akula nä 
kähuna i ka hale pili no 

ka pule ‘ana a me ka nalu ‘ana iho. Ua kükulu hou ‘ia  
ka heiau i ‘elua manawa e nä ali‘i o O‘ahu no ka 
loa‘a ‘ana o nä pömaika‘i o nä akua. Ho‘ololi ‘ia 
a‘ela ka heiau e ka Mö‘ï Kamehameha nui a lilo ia i 
heiau no ke kaua. ‘O ia ka manawa i ho‘omaka ai ka 
möhai ‘ana ma ka heiau ‘o Käne ‘Äkï. Ua ha‘alele 
loa ‘ia ka heiau i ka makahiki 1800.

Kükulu hou ‘ia ka 
heiau ‘o Käne ‘Äkï e 
ka Hale Hö‘ike‘ike o 
Kamehameha i ka 
makahiki 1970. I këia 
manawa, kü ka heiau 
e like me ka wä 
kahiko. 

E mälama käkou i 
ka heiau ‘o Käne ‘Äkï 
ma Mäkaha. He u‘i ia wahi, a nui kona mana a hiki i 
këia lä. Inä hele ‘oukou i ka heiau ‘o Käne ‘Äkï, mai 
poina he wahi kapu ia. No laila, e hö‘ihi i ka heiau. 
‘A‘ole e lawe aku i ho‘okahi mea o ia wahi. ‘A‘ole e 
hele wäwae a pi‘i i nä pä pöhaku a me nä kahua.

ALOHA KARIKIMAKA!
na Kaluhialoha Eldridge

‘O ka lä Kalikimaka, ‘a‘ole ia he lä nui Hawai‘i, eia 
na‘e, ho‘olaule‘a ‘ia nö ho‘i ia lä ma ‘ane‘i, ma Hawai‘i 
nei, a ma nä wahi like ‘ole he nui a puni ka honua. ‘Oko‘a 
ka lä nui Hawai‘i ‘oko‘a ka lä nui haole, akä ‘o ia paha ka 
lä nui punahele o käkou a pau. He manawa këia o ka 
makahiki e ho‘onanea pü ai me kou ‘ohana, e hä‘awi aku 
ai i nä makana, a e hau‘oli ai i ke kau o nä   lä 
ho‘okahakaha. Ma Hawai‘i nei, ho‘olaule‘a ‘ia ka lä 
Kalikimaka ma kekahi ‘ano i like ‘ole me nä wahi ‘ë a‘e, 
kü i ke ‘ano 
Hawai‘i.

Ma ka pae ‘äina 
nei ‘o Hawai‘i, 
‘oko‘a iki ke ‘ano o 
k o k ä k o u l ä 
K a l i k i m a k a , a 
mälama ‘ia nö i 
‘ane‘i ma ke ‘ano he 
lä ho‘okahakaha 
Hawai‘i. ‘Oko‘a ke 
anilä ma Hawai‘i, 
‘a‘ohe o käkou hau, koe wale ma luna o ka wëkiu o nä 
mauna ki‘eki‘e ma Hawai‘i a i ‘ole ma Maui. ‘Oko‘a nö 
ho‘i paha ke ‘ano o ka mea‘ai e ‘ai ‘ia ma ka lä 
Kalikimaka –  ho‘omäkaukau ‘ia ka mea‘ai küloko.

‘O kekahi mea i ‘ike ‘ole ‘ia paha i këia au nei, ‘o ia 
nö ka ‘ölelo "ALOHA KALIKIMAKA!" Ke huli ‘oe ma 
nä nüpepa ‘ölelo Hawai‘i kahiko ma kahi o ka lä 
Kalikimaka, e ‘ike ana ‘oe i ua ‘ölelo nei. ‘Oko‘a këlä au 
‘oko‘a këia. I këia mau lä, ua laha ka ‘ölelo "MELE 
KALIKIMAKA" ma muli o ka hahai ‘ana i ka ‘ölelo haole 
i like a like ke kani o ka ‘ölelo Hawai‘i me nä hua ‘ölelo 
haole. He hemahema këia, ‘a‘ole paha.

Eia kekahi mana‘o e ho‘omaopopo iho ai, pono ke 
mälama ‘ia ka mana‘o Hawai‘i, ‘a‘ole e unuhi wale ‘ia ka 
‘ölelo haole. He mea nui ia mälama ‘ana i ka mana‘o 
Hawai‘i o loko, i kü ka ‘ölelo Hawai‘i i ka mana‘o Hawai‘i 
a ‘a‘ole e ho‘opuka wale ‘ia ka mana‘o haole ma o nä hua 
‘ölelo Hawai‘i. Ke ho‘ohälikelike ‘ia nä ‘ölelo ‘elua, ‘o 
"Aloha Kalikimaka" a me "Mele Kalikimaka," hiki ke ‘ike 
‘ia ka mana‘o Hawai‘i o kekahi, ‘o ia nö ka ‘ölelo "Aloha 
Kalikimaka!" He mana‘o Hawai‘i ko ia nei. Ho‘ohana ‘ia 
ka hua ‘ölelo "aloha" no nä ‘ano‘ai like ‘ole o ka Hawai‘i, 
e like me nä ‘ano‘ai o ka lä. Pëlä nö e welina aku ai i 
kekahi kanaka ma o nä hua ‘ölelo.

Pehea ka ‘oko‘a o ka mana‘o o "Aloha Kalikimaka" a 
me ka ‘oko‘a o "Mele Kalikimaka?" Nui paha ka ‘oko‘a, 
‘a‘ole anei? ‘O ka hua ‘ölelo "mele," ‘a‘ohe ona mana‘o 
Hawai‘i maoli i pili i ka mana‘o o ka hua‘ölelo "aloha. " 
Ua ho‘ohawai‘i wale 

(ho‘omau ‘ia i ka ‘ao‘ao 7)

Kïpaipai
(ho‘omau ‘ia mai ka ‘ao‘ao 2)

Ua hoihoi nö ka lohe ‘ana i nä känaka a pau e 
‘ölelo Hawai‘i ana a ua maopopo ka hapa nui o ka 
‘ölelo ‘ana ia‘u! Ua ha‘aheo au i ko‘u hiki ke ‘ölelo 
a ho‘omaopopo i ka ‘ölelo Hawai‘i. Ua 
ho‘omaopopo au, ‘o këia nä känaka e ho‘omau nei i 
ka ‘ölelo Hawai‘i a makemake nö ho‘i au e 
ho‘omau i ka ‘ölelo Hawai‘i. Ua kïpaipai këia hana 
ia‘u e a‘o mai, ho‘oma‘a, a ‘ölelo i ka ‘ölelo 
Hawai‘i i këlä me këia lä. 

Mana‘o au, he hana maika‘i këia no ka mea, he 
manawa maika‘i ia e ho‘äkoakoa ai i nä känaka o ke 
kaiäulu o ka po‘e Hawai‘i a e kü ha‘aheo i ko käkou 
mau loina. He manawa këia e hui pü ai käkou a e 
ho‘onanea, e kama‘ilio, a e kau i ko käkou mau mea 
‘oko‘a ma ka ‘ao‘ao. Mana‘o nö ho‘i au, he 
manawa këia e a‘o ai mai nä küpuna a me nä kumu 
ma waho o ka lumi papa. E hele ana wau i Ho‘okani 
Mänoa i këia mahina a‘e no laila, hiki ia‘u ke 
ho‘oma‘a i ko‘u ‘ölelo ‘ana i ka ‘ölelo Hawai‘i a 
hiki ia‘u ke hui i nä kumu, nä küpuna, a me nä 
känaka ‘ë a‘e mai ke kaiäulu o ka po‘e Hawai‘i. 

Ke One 
(ho‘omau ‘ia mai ka ‘ao‘ao 1)

wahi nö ho‘i a ia wahine i kama‘äina ‘ole i Hawai‘i 
nei, ma ka hewa kona ‘ohi‘ohi ‘ana i ke one a me ka 
lepo mai kekahi mau wahi akä na‘e ma muli o ka 
nani launa ‘ole o ke one a me ka püpü, na wai e ‘ole 
ke kä‘ili ‘ana aku. A maika‘i ka hä‘awi ‘ana aku i ia 

one me he 
m a k a n a 
Kal ik imaka 
la. 

No laila, 
waele ‘ia ke 
ala hou i 
Hawai‘i nei. 
H i k i i ä 
‘oukou ke 
‘ike, ma‘alahi 
nö ke kü‘ai 
‘ana aku i ka 

‘äina i këia au. Hiki ke hö‘ili‘ili wale ‘ia ua one nei 
a kü‘ai ‘ia aku i nä mälihini a me nä känaka ‘ë a‘e. 
A ‘a‘ole këia he pilikia. I ka manawa a käkou e 
no‘ono‘o ai i ke ala kahiko, nui nä hale i kü‘ai ‘ia 
aku i nä känaka no ka ‘äina ‘ë mai. A ma kekahi 

wahi, ‘ano ‘ilihune ka po‘e kama‘äina. A ‘a‘ole nö ho‘i 
‘o këia he pilikia no ka mea nui ke kälä i loa‘a mai këia 
kü‘ai ‘ana aku. Ke holo mau nei ka no‘eau ho‘okele 
waiwai. Like nö nä ala ‘elua. 

Ma muli o ka ma‘alahi o ka hele ‘ana i këia ala hou 
e nui ana paha ka ‘i‘ini o känaka i këia one a hö‘ili‘ili 
nä känaka he nui i ke one maoli o Hawai‘i nei. A inä 
pënei ka hana, e kü‘ai ‘ia aku ana ke one i nä welelau o 
ka honua. E lilo ana ke one i nä haole like ‘ole. I ka 
mana‘o o nä känaka polohuku, maika‘i këia no ka mea 
e lupalupa ana ka waiwai o Hawai‘i iä läkou. Akä 
pehea e ola ai kä käkou mau keiki i ko käkou ‘äina 
maoli inä kä‘ili ‘ia nö ke one he nui?  E nele ana ‘o kai i 
ke one maoli ‘ole, a e lawe ‘ia aku ua one la i ka ‘äina 
‘ë i luana ai nä haole i ko käkou one aloha. Aloha ‘ino. 
E pau ana ke one hänau o nä keiki no ka mea i ka 
mana‘o o këia au hou, ‘o nä malihini ke mälama ‘ia o 
hele nö a ‘ilihune nä känaka o Hawai‘i. Akä na‘e ‘o ka 
hana këia e pono ai nä känaka kiko‘olä – ‘o ka ‘imi ‘ana 
i ka waiwai ma‘alahi a ho‘ohaumia ‘ia ka loina 
Hawai‘i. 

Ma muli paha o kä läkou hana, pa‘akikï ka nohona 
ma nä mokupuni a pau o Hawai‘i nei. Pipi‘i loa nä hale 
ma muli o ke kä‘ili ‘ia ‘ana o ke one e nä känaka ‘ona 
miliona. Nui nä kuewa hale ‘ole no ka mea ‘a‘ole lawa 
ke kälä e kü‘ai mai ai i hale. Inä pömaika‘i läkou i ka 
loa‘a ‘ana mai he hale, e ma‘i ana paha ke kino ma muli 
o ko läkou uku ‘ana i këlä hale miliona. I ka haku ‘ana i 
kekahi Paredaiso a nä malihini e mahu‘i ai, waele a 
ho‘onani ‘ia nö ke ala i hiki ai iä läkou ke ne‘e i 
Hawai‘i nei. Hünä ‘ia ka pilikia a me ka ‘ilihune o ka 
po‘e kama‘äina. A ‘o këia paha ka pilikia no ka mea 
mälama ‘ia nä malihini a mälama ‘ole ‘ia nä kama‘äina. 
‘A‘ole paha pono ke kä‘ili ‘ana i ke one no ke  kü‘ai 
‘ana aku. Tsä!

Ke Öla‘i Ho‘opunipuni
na Kaluhialoha Eldridge

I ka hopena pule o ka lä Ho‘omaika‘i, ua lohe ‘ia 
kahi nühou weliweli. Wahi a ka lohe, e öla‘i nui ana ka 
honua ma ka moku o Keawe, a ma muli o ia öla‘i o ka 
honua, e e‘e ana ke kai ma ka mokupuni nei, ma O‘ahu. 
Ma muli o ia ‘ölelo ho‘opunipuni, ua hana pupule nä 
känaka he nui i ka lohe ‘ana. Ua mü pü mai nä maka 
kanaka ma nä hale kü‘ai he nui e kü‘ai mai ai i nä mea e 
pono ai ka ‘ohana, e la‘a ka wai, ka mea‘ai, a me nä 
pono ‘ë a‘e.

(ho‘omau ‘ia i ka ‘ao‘ao 7)

He Hawai‘i ‘uwala 
Kahiki
na Keoni Chang-Purdy

Aloha e nä Känaka heluhelu, mai poina i ko 
käkou aupuni Hawaiÿi. Ua kiÿekiÿe maoli ke aupuni 
Hawaiÿi mai ka wä o Paiÿea a Ka Walu o nä Lani. ÿO 
ka poÿe Hawaiÿi kai hoÿohanohano i ke aupuni a ua 
ÿike ÿia ÿo Hawaiÿi he aupuni küÿokoÿa e nä aupuni ÿë 
aÿe. E kü haÿaheo käkou i ko käkou one hänau a me 
ko käkou moÿolelo Hawaiÿi. Ua lilo nö ka hae 
Hawaiÿi iä ÿAmeilika akä ÿaÿole loaÿa ko käkou 
moÿolelo iä ÿAmelika. Hü ka nui o ko käkou 
moÿolelo, ola ka moÿolelo mai kinohi. ÿO kekahi 
moÿolelo waiwai loa ke ea o ka ÿäina. Maopopo anei 
ka wä o Kapena Kuke i hiki mai ai? Maopopo anei ka 
wä o Hawaiÿi i hoÿokähuli ÿia ai? Pehea këia, ka lä 28 
o ka mahina ÿo Nowemapa ma ka makahiki 1843, 
maopopo anei?

I këia mau lä he mau länui ko käkou e mälama ai, 
e laÿa ka lä pelehü, lä Martin Luther King, lä ÿimi a 
loaÿa. He mau länui këïa i mälama ÿia e ka poÿe 
ÿAmelika a haÿaheo ÿo ÿAmelika i ua mau lä nei. ÿO 
ka hapa nui o nä länui, ÿaÿohe o käkou nä Hawaiÿi 
nänä i ia mau lä no ka mea ÿaÿole pili loa ia mau lä i 
nä känaka Hawaiÿi. ÿO ka lä Kalikimaka ka lä a Santa 
e häÿawi ai iä käkou i ka makana. ÿO ka lä aloha, 
mälama ÿia ua lä nei ma ka hiÿuwai. No laila ua lilo 
kekahi o ka poÿe Hawaiÿi i ke ala o ÿAmelika a 
nalowale ko käkou moÿolelo Hawaiÿi kekahi. ÿO ka 
Lä Küÿokoÿa kekahi lä a käkou e hoÿomaopopo ai. 
Ma ia lä ÿo Hawaiÿi i küÿokoÿa ai i nä aupuni ÿë aÿe. 
Mälama aÿela ka poÿe Hawaiÿi i ia lä me ka haÿaheo a 
kü kiÿekiÿe ma luna o ka ÿäina. Welo aÿela ka hae o 
ko käkou mau küpuna a ÿäkoakoa maila läkou no ka 
hoÿomanaÿo ÿana i ke kumu o ua lä nei. Mälama nä 
küpuna i ka Lä Küÿokoÿa mai ka makahiki 1843 a 
1893.

Ma ka makahiki 1843 ÿo Kauikeaouli i hoÿouna 
aku ai i kona hoapili, ke aliÿi ÿo Timoteo Haÿalilio a 
me kekahi haole ÿo William Richards i nä aupuni ÿë 
aÿe i mea e hoÿokumu ai i ke kuÿikahi. ÿO ke kuÿikahi 
kekahi palapala koÿikoÿi loa näna e hoÿoiaÿiÿo i ke 
küÿokoÿa o kekahi aupuni.  Holo akula ÿo Haÿalilio 
läua ÿo Richards i ÿAmelika, Farani, a me Beretania, 
a ma ka lä 28 o ka mahina ÿo Nowemapa ma ka 
makahiki 1843, ua hoÿoiaÿiÿo ‘ia ke aupuni Hawaiÿi 
he aupuni küÿokoÿa maoli nö!  

Hoÿokahi wale nö moÿolelo këia, nui nä moÿolelo 
hou aÿe a käkou e hoÿomaopopo ai. E aho käkou e aÿo 

aku aÿo mai nä moÿolelo Hawaiÿi ma mua o nä 
moÿolelo haole o nalowale ka ÿike Hawaiÿi. Ua lilo nö 
ke aupuni Hawaiÿi iä ÿAmelika akä mau nö ke ola o 
nä känaka Hawaiÿi a me nä moÿolelo o nä küpuna, ola 
nö hoÿi ka ÿölelo Hawaiÿi, a me nä mea like ÿole, e 
laÿa ka hula, ke kilo hökü, ka heÿenalu, lawaiÿa, ulu 
maika, lele kawa, nä oli, a ia mea aku ia mea aku o ke 
ola o ke Kanaka Maoli. Aia mau nö ka loko iÿa, ke 
kalo, ka hale aliÿi ÿo ÿIolani, nä heiau, a pëlä wale aku. 
ÿO këia nä mea e hoÿoiaÿiÿo iä käkou he Hawaiÿi 
maoli nö käkou, ÿaÿohe mea ÿë aÿe. Akä naÿe aia 
kekahi hui e ÿölelo ÿokoÿa, ÿo ke kauinoa ÿana ka mea 
e hoÿoiaÿiÿo i ko käkou külana he kupa no ka ‘äina a 
me ke aupuni. Maopopo anei ka inoa o ia hana? ÿIke 
akula käkou i ka pälule t, höÿikeÿike ‘ia ma ke kïwï, 
ma nä ÿaha mele, a me ka pepa pipili. ‘Ae, ÿo ia hoÿi 
ÿo Kau Inoa.

Na OHA e mälama i këia hana, wahi a läkou he 
hana pono ka hoÿokumu ‘ana i aupuni Hawaiÿi hou a i 
Kau Inoa e loaÿa kekahi pälule t kekahi. ÿO ka hapa 
nui o nä känaka aÿu i ÿölelo pü ai, wahi a läkou i 
ÿölelo ai, "ÿAÿole maopopo iaÿu ke kumu no ke kau 
inoa ÿana, no ka pälule t paha. Na ka pälule t e hö‘ike 
aku he Hawaiÿi au a käkoÿo au i ia ÿano hana ÿo Kau 
Inoa." Inä pëlä ka ÿölelo, "He Hawaiÿi ma muli o ka 
pälule t," he ÿölelo lapuwale ia. Aia ka mana o nä 
küpuna i loko o nä moÿolelo, nä hula, nä loko iÿa, 
heiau, ulu maika a ia mea aku ia mea aku, ÿaÿole loaÿa 
ka mana ma ka pälule t. Kähähä!  Inä loaÿa iä käkou 
ka pälule t a noho mäkou ma lalo o ke aupuni 
mokuÿäina, kü ÿokoÿa maoli nä pökiÿi o 
Häloanakalaukapalili i ÿAmelika? ÿAÿole kä! E aho e 
holo i luna ÿo Kanaloanui i ÿäina ÿë.

Mai poina i nä moÿolelo e like me ka Lä 
Küÿokoÿa. E käkoÿo i nä mea Hawaiÿi, mai 
hoÿomeamea he Hawaiÿi ÿoe. E aloha i nä mea a nä 
küpuna i 
hoÿolako 
a i i ä 
k ä k o u . 
Wahi a 
ke mele, 
" ÿ A ÿ o l e 
aÿe kau i 
k a 
p ü l i m a 
ma luna 
o k a 
pepa o ka ÿenemi. Ua lawa mäkou i ka pöhaku i ka ÿai 
kamaha‘o o ka ÿäina." Inä makemake ‘oe i aupuni 
küÿokoÿa e hoÿohuli i ka lima i lalo a höÿike i ka lei 
poina ÿole i ke ala küpono. 

No ka Lä Ki‘i ‘Oni‘oni
I ka lä 17 o Nowemapa i mälama ‘ia ai ka lä ki‘i ‘oni‘oni no nä 
haumäna o Mänoa nei. Eia nä mana‘o o kekahi po‘e e noho ana i 
ke anaina. - LH

Ma ka lä ‘umikümähiku o këia malama, ua hele aku au i ka 
lumi 101 ma Kuykendall no kekahi lä o nä ki‘i ‘oni‘oni like 
‘ole. Ua le‘ale‘a loa ‘o ia! Poina ka inoa o ke ki‘i ‘oni‘oni ia‘u, 
akä, ua ho‘omäke‘aka loa a ua maika‘i loa ke ki‘i ‘oni‘oni! ‘O 
ia ka mo‘olelo o nä ‘öpio a me ka pä‘ina nui ma kekahi kahakai 
ma ka pö. He käne nohea loa a he wahine nani loa ko laila, akä, 
he mau pilikia ko läkou no ka mea ua mana‘o ke käne ua pili 
kolohe ka wahine äna i aloha ai i kekahi käne ‘oko‘a. Akä, ‘o 
kona hoa hänau këlä käne! Ma këlä pä‘ina, i ka wahine e ‘imi 
aku ana i käna käne, ua kama‘ilio ke käne me kekahi wahine i 
huhü loa i käna käne. Ua pa‘akikï loa ‘o ia. Ua makemake nui 
au i këlä ki‘i ‘oni‘oni no ka mea ua mana‘o au i këia mau lä. 
‘A‘ole maopopo loa ia‘u ka mea no këia mau lä, akä, e pau nö 
ho‘i këia mau pilikia. [‘O Ho‘okipa ka inoa o ua ki‘i ‘oni‘oni 
la. – LH]

-na Leo Kekahuna-Hoaeae

Ua hö‘ike ‘ia aku ke ki‘i ‘oni‘oni i kapa ‘ia ‘o Ho‘okipa. 
‘Aka‘aka nö ia ki‘i ‘oni‘oni, ua le‘ale‘a ho‘i ke nänä aku. 
Ho‘ohalahala iki na‘e wau i ia ki‘i ‘oni‘oni. Ho‘okahi mea, e 
‘oi aku nö ka ‘aka‘aka a me ka maika‘i inä i ho‘okino ‘ia ka 
häme‘e mähü e kekahi mähü maoli. Maika‘i nö ho‘i këlä käne i 
ho‘okino i ka häme‘e mähü, ‘a‘ole na‘e ‘o ia i hö‘ike i ke ‘ano 
mähü me ka pololei LOA! Akä na‘e ho‘i, makemake a mahalo 
pü wau i kä läkou puhi pakalölö ‘ole ‘ana. Mahalo ka wahine i 
hö‘ole i këlä käne i ho‘ä‘o e lawe mai i ka pakalölö me ia i 
kona komo ‘ana i ke kalaka. Ua maika‘i nö ia ki‘i ‘oni‘oni, 
hö‘ike ‘ia aku ka nohona Hawai‘i me ka pololei a me ka pono!

-na Ha‘alilio Williams-Solomon

Ma ka Pö‘alima, ua hele ka papa a pau i Kuykendall e nänä 
i nä ki‘i ‘oni‘oni, akä na‘e ua ho‘ohana ‘ia ka ‘ölelo Hawai‘i e 
nä känaka i ke ki‘i ‘oni‘oni. Ua hele wäwae mäkou i loko o ka 
lumi ma waena o kekahi ki‘i ‘oni‘oni. ‘A‘ole maopopo ke ki‘i 
‘oni‘oni ia‘u, akä ua ‘aka‘aka wau ma kekahi mau ‘äpana. ‘O 
Pulp Fiction ke ki‘i ‘oni‘oni ‘elua i ‘ike ‘ia e mäkou. Ua 
ho‘omäke‘aka ke ki‘i ‘oni‘oni no ka mea e ‘ölelo Hawai‘i ana 
‘o Samuel L. Jackson. ‘Äwïwï ka ‘ölelo Hawai‘i, no laila ‘a‘ole 
i maopopo le‘a ia‘u, akä makemake na‘e au iä ia. ‘O ke ki‘i 
‘oni‘oni nona ka mana‘o hohonu ke ki‘i ‘oni‘oni e pili ana i ka 
ma‘i AIDS. Ua kaumaha au i ka mo‘olelo e pili ana i ka makua 
käne i make. Ua hä‘awi ‘o ia i ka AIDS i käna wahine, akä na‘e 
‘a‘ohe AIDS o nä keiki li‘ili‘i, a ke ola ala käna wahine i këia 
mau lä.
     -na Donovan Gaboya

E hänai ‘awa a 
ikaika ka makani
na ‘Maile Neff

Ua hele aku au i ka Fea ‘Awa ma Mänoa 
i ka lä ‘ehiku o ‘Okakopa, makahiki 2006. 
Ua mälama ‘ia mai ka Fea e ka ‘Awa 
Development Council ma ke Kulanui o 
Hawai‘i. Ua ho‘omaka ia i ka hola ‘ewalu o 
ke kakahiaka a pau i ka hola ‘elima, akä 
noho akula au a hiki i ka hapalua hola 
‘ewalu o ia pö! ‘O ke kumu o ko‘u noho 
lö‘ihi ‘ana, ‘o ia ho‘i ka‘u ku‘i ‘ana i ke kalo 
me ko‘u mau hoaaloha. Hau‘oli maila wau i 
ke ku‘i ‘ana, a he makepono ko‘u noho ‘ana 
a pö ke ao. He lä wela nö ia!

Aia nä hale pe‘a he nui ma ia Fea. Hoihoi 
nä hale pe‘a. E ho‘olako ana nä hale pe‘a i 
nä ‘ano ‘awa like ‘ole. He ‘awa ko ka Fea no 
Tonga, no Pïkï, a me Hawai‘i kekahi. Inu 
ihola au i nä ‘ano ‘awa ‘ono like ‘ole. Loa‘a 
nö ho‘i he mau hale pe‘a e kü‘ai ana i nä 
mea no‘eau. E kü‘ai aku ana ‘o Kaloman i 
nä pälule. Ua käpala ‘ia ke ki‘i o ke kalo ma 
ke alo o ka pälule-tï. Makemake au i 
ho‘okahi pälule-tï, akä a‘ole au i lawe aku i 
ke kälä. Aia nö ho‘i he mau hale pe‘a e kü‘ai 
mea ‘ai. Akä, ‘a‘ole au i kü‘ai i ka mea ‘ai 
no ka mea, mä‘ona ka ‘öpü i ka pa‘i ‘ai. 

Noho lö‘ihi akula au ma ka hale pe‘a me 
ko‘u mau hoa ‘o Daniel läua ‘o Kealoha. 
Kapa ‘ia kä läua ‘oihana ‘o Poifection. E 
kü‘ai ana läkou i ke kalo pa‘a. A e ku‘i ana 
kekahi mau hoa kipa o ka fea i ke kalo pa‘a. 
Ho‘olako maila läua i nä papa ku‘i ‘ai a me 
nä pöhaku ku‘i ‘ai no ke ku‘i ‘ana. ‘A‘ole au 
i kü‘ai mai i ke kalo pa‘a, akä kökua akula 
au i ke ku‘i ‘ana. Lawe maila läua i ka ‘ulu 
kekahi. ‘A‘ole au i ku‘i i ka ‘ulu ma mua. 
‘Ono ka pa‘i ‘ai ‘ulu. 

Nahenahe ka hïmeni ‘ana i ia lä. 
Ho‘okani maila ‘o Da Girlas, a me Ernie 
Cruz, a me Kupa‘äina a me Wairea. ‘A‘ole 
au i lohe iä Wairea ma mua. Maika‘i loa 
läkou. ‘Olu‘olu ke ‘ano o ka fea i nä mele 
maika‘i. No laila, ‘a‘ole au i nänä i ka wela. 
Le‘ale‘a ka fea. A minamina ka li‘ili‘i o ka 
po‘e i laila. Akä ua le‘ale‘a au i laila, a e 
hele au i ka fea i këia makahiki a‘e.

